
				এই পাতাটির মুদ্রণ সংশোধন করা প্রয়োজন। 
भांकि dयंहांबनौ
কিন্তু কোন খবর জানতেই এতটুকু কৌতুহল দেখা যায় না। তার।
“খাড়াইয়া রইলা ক্যান ? বাস বাবা বস।” জগমোহন বসে। ময়নার পাতা পিড়ি সে ছোয় না, দাওয়ার খুঁটিতে ঠেস দিয়ে উবু হয়ে বসে।
‘মুখ হাত ধুইয়া নিলে পারতা।” ‘না, যামু গিয়া অখনি।” “অখনি যাইবা ?”
“হ। একটা কথা শুইনা আইলাম। মিছা না খাট জিগাইয়া যামু গিয়া । মাইয়া নাকি কার লগে শুইছিল। কাইল রাইতে ?”
“শুইছিল ?’ ময়নার মাৱ চমক লাগে, ‘মোর লগে শোয় মাইয়া, মোর লগে শুইছিল, আর কার লগে শুইব ?”
“ব্ৰহ্মাণ্ডের মাইনষে জানছে কার লগে শুইছিল। চোখে দেইখা গেছে দুয়ারে ঝাঁপ দিয়া কার লগে শুইছিল ।”
তারপর বেধে যায় শাশুড়ী-জামায়ে । প্ৰথমে ময়নার মা ঠাণ্ডা মাথায় নৱম কথায় ব্যাপারটা বুঝিয়ে দিতে চেষ্টা করে, কিন্তু জগমোহনের ওই এক গো ! ময়নার মাও শেষে গরম হয়ে ওঠে। বলে, “তুমি নিজে মন্দ, অন্যোরে তাই মন্দ ভাব । উঠানে মাইনষের গাদা, আমি খাড়া সামনে, এক দণ্ড ঝাপটা দিছে কি না দিছে, তুমি দোষ ধরলা। অন্যে তো কয় না।”
“অন্যের কি ? অন্যের বৌ হইলে কইতো।” ‘বড় ছোট মন তোমার। আইজ মণ্ডলের নামে এমন কথা কইলা, কাইল কইবা যুয়ান ভায়ের লগে ক্যান কথা কয়।”
“কওন উচিত। ও মাইয়া সব পারে।” শুধু গরম কথা নয়, ময়নার মা গলা ছেড়ে উদ্ধার করতে আরম্ভ করে জগমোহনের চোদপুরুষ। হারণ কঁপা গলায় চেচায়, “আইছে নাকি ? আইছে হারামজাদা ? হায় ভগবান, আইছে ? ময়না কঁাদে ফুপিয়ে ফুপিয়ে। ছুটে আসে পাড়া বেড়ানি নিন্দাছড়ানি নিতাই পালের বে। আর প্ৰতিবেশী কয়েকজন স্ত্রীলোক ।
“কি হইছে গো ময়নার মা ? নিতাই পালের বৌ শুধায়, ‘মাইয়া কঁদে ক্যান ?” তাদের দেখে সম্বিৎ ফিরে পায় ময়নার মা, ফোস করে ওঠে-“কঁদে ক্যান ?

